
[sto é un obituario, unha loa e unha carta de amor descarado, todo & vez.

Asistimos hoxe, aqui e agora, a unha morte en directo, a unha morte que é un peche de
ciclo, unha espiral, un circulo concéntrico que comparte un mesmo eixe central, pero que
tamén comprende diferentes raios da circunferencia, segmentos diversos que tefien vida e

voz propia: Noelia Castro, Ailén Kendelman e Areta Bolado.

A interseccién de tres artistas, tres creadoras, tres COMICAS (como lles gusta que lles
chamen), a confluencia de talento intelixente, habil, dunha creatividade desbordante e,
sobre todo, de traballo, moito traballo que elas souberon sintonizar do xeito mais harmonioso
nunha frecuencia compartida chea de brillos resplandecentes, de “brilli-brilli”, de purpurina

de amor que repartiron 4s mancheas.

Non é facil falar dunhas mortas tan vivas, ou mellor dito, non é facil resumir o que este
peche significa para min como tamén penso que lle sucede a moito do publico que asistiu
algunha vez aos seus espectaculos. Do que si que podo falar con toda seguridade € da fortuna
de ser testemuna do seu bo facer escénico e do seu pouso imborrable instalado xa para
sempre no meu corpo. Confeso ter toda a paleta de emocidéns a rebulir porque esta tameén é
unha pequena morte para min. Conto coa dobre fortuna de que traballei con elas, de que as
acompanei dende diferentes lugares en cada unha das suas creaciéns, de que formei parte
deste feliz encontro. Dou grazas infinitas por atoparmonos neste forno creativo do que tanto

tenio gozado e aprendido.

Este sentir ben sei que é compartido con todas e cada unha das persoas que formaron parte
dos equipos das suas pezas, das familias sempre presentes, as sanguineas e as escollidas, eses
apoios e estares, as amiguis, as amantes e tamén o publico, as fans, verdadeiras hooligans,

facedoras principais de que este encontro se convertera nun éxito rotundo.

Sintome unha das persoas mais privilexiadas porque, grazas a esta profesioén, asisto e
formo parte de momentos irrepetibles da creacion que suceden nos ensaios, eses momentos
impagables e dificiles de explicar, coma aquel pase en 2013 de PAN! PAN/, feito con destreza

nos escasos dous por dous metros do saléon da mina casa, os momentos de valentia da sua

segunda creacion, Panamericana, en 2015, na que buscaron seguir arriscando, apostando




pola aprendizaxe continua e pelexando por darlle un lugar para vivir a sua protagonista,
Miranda Celia del Rio. Tamén a infinidade de momentos vividos en 2017, arredor do proceso
de Elisa e Marcela, dende a investigacién previa no seu local, o noso “‘campamento bollero”,
até os ensaios, o privilexio de asistir a xénese de Llaverito creado de anacos improvisados
nun instante, eses inesquecibles Documento Viciado, Purito e Bombilla de Mate, cando
aos obxectos se lles deu por falar, o medo da escena de medo no hospicio de Burgos porque
queriamos que houbese risa e tamén medo, a sorprendente aparicion de Maria Macho e
Nicolasa “La Pajuelera’, a dilixencia, a Escola Normal e, por suposto, o emocionante fado
da propietaria do Café Lisbonense e todas, todas esas delicias musicais que sempre as
acompanaron nas suas montaxes. E agui mesmo neste teatro de Tui, en 2022, tamén fun
testemuna do ensaio onde as invisibles, por fin, puideron sair & luz entre toallas e cisnes en

As que Limpan.

E aqui, ante nds, van soar as derradeiras notas dunha criatura de 12 anos, o peche dun
ciclo que As Panadeiras souberon iniciar, coidar e agora pechar, porque tamén hai que
aprender a soltar, hal que deixar marchar. As teatreiras sabemos mellor ca ninguén que a
arte, coma a vida, ¢ movemento, cambio continuo e por iso este peche trae consigo tamén

moita vida.

Esta Panadaria que soubo sacar o mellor de nés, as mellores risas e asombros. Despois de
algo mais dunha década dun proxecto cun firme compromiso coa arte, a cultura e co publico,

estas bolinas van botar a derradeira.

Grazas, Areta, Noelia e Ailén por amasardes con tanto coidado un teatro cheo dun
humor sorprendente, comprometido e posicionado. Grazas por lle dardes forma e soster
un teatro valente, feminista, diverso, disidente, irreverente, intelixente, proximo, humilde,
amoroso e coidado até o ultimo detalle. Grazas polo alto grao de esixencia, de eficiencia e de
competencia na tarefa teatral. Grazas polo desempeno digno dun oficio, dunha profesion

que é unha vida. Grazas e grazas.

Quérovos, bolinas!




